
les mit defia dans la neceffité, ils roulerent comme
ils peurent iufques aux Aduents, ce fut lors qu’ils
fe trouuerent tout a fait dépourueus de viures, ils
cherchent & chaffent par tout fans pouuoir rien trou-
uer que quelques Porcs Efpics & ce fort rarement,
ils font [127] contraints de manger leurs chiens,
leurs cuirs & fouliers, & paffer fouuent plufieurs iours
fans manger, il arriua pendant ce temps-1a vne chofe
eftrange & vn ieune Frangois qui hyuernoit auec eux,
vn iour qu’on auoit tué vn chien pour conferuer la
vie a quantité de perfonnes qui languiffoient: ce
garcon n’eftant pas content du peu qu’on luy auoit
donné comme aux autres, fe iette fur le foye de la
befte que 1'on auoit ietté, le fait cuire & le mange, on
1’aduertit de quitter cette viande, qu’elle luy fera
tort, & tomber la peau, il n’en croit rien, il continué&
fon repas, mais 2 fes defpens, car il luy en coufta la
peau, qui luy tomba toute par grands lambeaux fans
aucune douleur, {i bien qu’en peu de temps il vift fa
peau toute changée, les Sauuages ont ’experience de
cét effet en ceux qui ont vié de cette viande.

Cette affli¢tion cependant ne defgoufta point nos
gens de la priere, au contraire ils y ont recours dans
leur plus grande foiblefle, & en fortent a ce qu’ils
m’ont dit, moins incommodez de la faim, ils attri-
buent ce mal-heur 2 leurs pechez & reconnoiffent
que Dieu les punit pour leurs fautes: il eft vray,
difoit Iofeph Nepfuget, [128] que nous auons donné
fujet 2 Dieu de fe fafcher contre nous, mais moy prin-
cipalement par mes choleres & impatiences, par mes
yurognerie paflées, c’eft iuftement qu’il nous punit;
Sus recourons a luy, demandons-luy pardon il aura
pitié de nous, il eft noftre Pere, il ne m’arriuera



